
Donostian, 2020ko abenduaren 1ean

UDALBATZAREN IDAZKARI NAGUSIARI

DONOSTIAKO ETXEBIZITZA PUBLIKOETAN ALOKAIRUA ORDAINTZETIK SALBUESTEARI BURUZKO
MOZIO ARRUNTA

Elkarrekin  Donostia  Udal  Taldeko  zinegotzi  Haizea  Garay  Gallastegi  naizen  honek,  Udalbatzaren

Araudi  Organikoaren  98.  artikuluaren  babesean,  MOZIO  ARRUNT  hau  aurkeztu  dut  OSOKO

BILKURAN  EZTABAIDATZEKO,  Donostiako  etxebizitza  publikoetako  alokairua  ordaintzetik

salbuesteari buruz.

JUSTIFIKAZIOA

Joan den martxoan, alarma egoera eta horren ondoriozko konfinamendua dekretuz indarrean jarri

zituztenean, krisi ekonomiko hasiberria eta jarduera geldialdiak pertsona edo familia askorentzat

izan zitzakeen ondorioak kontuan hartuta, beharrezkotzat jo genuen neurriak hartzea Donostiako

Etxegintzak hirian kudeatzen dituen etxebizitzen alokairu kuotei zegokienez. Hala, sozietate publiko

horretako administrazio kontseiluari helarazi genion.

Hala, eta Eusko Jaurlaritzaren martxoaren 31ko Aginduaren ildotik (agindu horren bidez, alokairuko

etxebizitza  babestuen  arloan  hartu  beharreko  neurriak  arautzen  dira,  COVID-19aren  eragin

ekonomikoari  aurre egiteko),  sozietateko Lehendakaritzak erabaki  zuen apirilean,  maiatzean eta

ekainean alokairu errentak eta komunitate gastuak ordaintzetik salbuestea larrialdiak eragindako

osasun krisiaren ondorioz langabezian geratu zirela egiaztatzen zuten pertsonak. Autonomoen eta

enpresaburuen kasuan,  egiaztatu  behar  zuten diru  sarreren murrizketa  edo salmenten jaitsiera

% 40 edo handiagoa izan zutela. 

Maiatzean,  Hirigintzako  zinegotzi  ordezkariak  gure  taldeari  batzordean  erantzun  zion  karga

arintzeko  eskatu  zuten  pertsonei  buruz,  maiatzaren  6ra  arte  212  pertsona  zirela;  horietatik,

Etxegintzako 181 errentari alokairua eta komunitate gastuak ordaintzetik salbuetsita zeuden aldi

baterako, egoera ekonomiko zailari aurre ahal ziezaioten. 

Uda  ondoren,  eta  osasun  eta  gizarte  krisiaren  bigarren  boladari  aurre  egiteko  lantalderik  ez

zegoenez,  azaroko  batzordeetan  galdetu  genuen  ea  udal  Gobernuak  ba  ote  zuen  hurrengo

hilabeteetan urrakortasun egoeran zeuden udal  etxebizitza  publikoetako  maizterrei  errenta  eta

komunitate gastuak ordaintzetik salbuesteko neurriak bultzatzeko asmorik, apirilean, maiatzean eta

ekainean aplikatutakoaren ildotik.

Hirigintza Sostengagarriko zinegotziak martxoaren 31ko agindua aipatu zuen eman zuen, apirilera,

maiatzera  eta  ekainera  mugatzen  zuena. Gainera,  jakinarazi  zuen,  azkenean,  martxoaren  31ko

aginduaren onuradun izan  zirela  Donostiako  Etxegintza  sozietatearen mendeko  udal  etxebizitza

publikoetako 213 maizter, 240 eskaeretatik. Beraz, udal etxebizitzetako maizterren % 10ek baliatu

ahal izan zuen neurri hori, oinarrizkoa baita egungo krisia pairatzen ari diren pertsona askorentzat.

Osasun egoerak okerrera egin du, eta kutsatze gorakadari aurre egiteko, Eusko Jaurlaritzak neurriak

hartu  ditu  birusaren  hedapena  geldiarazteko,  baina  neurri  horiek  ostalaritzarena  bezalako

sektoreak  ixtea  eskatzen  dute.  Horrek,  ezinbestean,  ondorio  zuzenak  ditu  sektorearentzat

berarentzat, baina, zalantzarik gabe, eragina du hiriaren egoera sozioekonomikoan, bai ekonomian,

bai enpleguan. Hori dela eta, ezinbestekotzat jotzen dugu Eusko Jaurlaritzak etxebizitza publikoko

alokairua ordaintzetik salbuestearena lanpostua galdu edo diru sarrerak murriztu izanaren ondorioz

kaltetutako familiei hedatzea.

Gainera, uste dugu zaurgarritasun egoeran dauden pertsonak gehiago salbuetsi beharra dagoela

alokairuko etxebizitza  publikoan,  koronabirusak  eragindako kalteberatasun ekonomikoko egoera

berean  dauden  maizterrei  etxebizitza  libreen  alokairua  ordaintzeko  laguntzak  abenduaren  31n

handitzearekin bat.

Hori dela eta, honako hau aurkezten dugu

MOZIO ARRUNTA

1. Donostiako  Udalbatzak  Eusko  Jaurlaritzari  hertsatuki  eskatzen  dio  beharrezko  tresnak

garatzeko  Etxegintzaren  etxeetan  nahiz  Eusko  Jaurlaritzaren  sustapeneko  etxebizitza

publikoetan  koronabirusak sortutako ahultasun ekonomikoko egoeran dauden pertsonak

edo familiak alokairutik salbuesteko.

2. Donostiako Udalbatzak  Eusko Jaurlaritzari  hertsatuki  eskatzen dio martxoaren 31ra arte,

gutxienez,  hedatzeko  koronabirusak  sortutako  egoera  ekonomiko  ahulean  dauden

errentariei  merkatu librean alokairua ordaintzeko laguntza publikoak,  egoera zaurgarrian

dauden donostiarrek laguntza horiek jaso ahal izateko.

Sinatua: Haizea Garay Gallastegui,
Irabazi Donostia udal taldeko zinegotzia.


